
VELKOMEN SOM SØKJAR TIL STILLING I SANDE KOMMUNE !

Vedlagt følgjer skjema til bruk ved søknad på stilling i Sande kommune. Ved hjelp av dette skal du gje eit oversyn over relevant utdanning og praksis for stillinga du søkjer.

Skjemaet er grunnlaget for utvida søkjarliste til stillinga. I samband med saksbehandlinga kan ei rekkje personar få innsyn i den utvida søkjarlista.  Desse er einingsleiarar, avdelingsleiarar,  og tillitsvalde.

Vidare vil andre søkjarar til stillinga få tilsendt den utvida søkjarlista på førespurnad.

Andre interesserte, til dømes media og Nav, får på førespurnad kun vite namn og adresse til dei som har søkt stillinga.

I tilsetjingssaker er det strenge krav til saksbehandlinga. Mellom anna skal saksbehandlaren ha  tilgang til tilstrekkeleg informasjon under førebuing av saka. Difor vert det stilt strenge krav til dei opplysningane du som søkjar kjem med. Det er såleis viktig at søknadsskjemaet er rett og nøyaktig utfylt.

LES DIFOR RETTLEIINGA NØYE !

RETTLEIING TIL SØKNAD PÅ STILLING

Dersom det ikkje er avtalt noko anna får du tilsendt to søknadsskjema.  

Det kan ikkje søkjast på fleire stillingar på same skjema. Skal du søkje fleire stillingar i Sande kommune kan du be om fleire søknadsskjema. 

Du må ikkje bruke korrekturlakk eller streke over feil i søknadsskjemaet. Bruk gjerne skrivemaskin eller svart kulepenn eller tusjpenn. 

Det er viktig at du påfører stillingsnummer og fødselsnummer på søknadsskjemaet.

Dersom det du søkjer fleire stillingar må du gje opp prioritet.  Dette ved at du bak stillingstittel i skjemaet  tilføyer ”Pri ” m.m.

Legg ved fullstendig sett av rettkjende kopiar av attestar og vitnemål. Søkjer du fleire stillingar ved same eining, er det nok å leggje ved eitt komplett sett av attestar og vitnemål.

Øvst i kvar av rubrikkane for utdanning og praksis, fører du det du sist har gjort.

Er du i ferd med å avslutte utdanning, skal den pågåande utdanning stå øvst i rubrikken for 

utdanning.  Du må oppgje tidspunktet for når utdanninga vil verte avslutta.

Om du er / har vore arbeidsledig noterer du dette i rubrikken for ”Andre opplysningar” og gir opp tidsrom for dette. 

Om du treng fleire linjer til eit eller fleire av punkta må du nytte ekstra skjema. Ved bruk av ekstra skjema må opplysningane om kva stilling du søkjer, namn og adresse m.m. fyllast ut i kvart skjema.

Er adresseforandring nær foreståande må du gje opp den nye adressa og opplysa om kva dato denne skal nyttast frå.

Vedlegg:

Du må gjerne leggje ved CV i tillegg til søknadsskjemaet. I tillegg til skjema og/eller CV skal du skrive ein vanleg søknad der du fortel litt om deg sjølv, motiv for å søkje stillinga, vurdering av eigne kvalifikasjonar m.v.

Ver nøye med nummereringa av vedlegg m.m. Kopiar av vitnemål og attestar skal vera attestert og påført ”Rett kopi”- stempel. Ved tvil om vedlegga er gyldige kan originaldokumenta krevjast framlagd.

Søknad skal ordnast slik: Søknadsskjemaet skal ligge fremst, deretter tekstdelen til søknaden og eventuelt CV og til sist nummererte vedlegg i rett rekkjefølgje.

All utdanning og arbeidserfaring må dokumenterast med vedlegg.
Søknadsfrist:

Søknaden må vere poststempla seinast den dagen fristen går ut. Søknader som er poststempla etter søknadsfristen vert normalt ikkje behandla.

Etter søknad:
Seinast ei veke etter at søknadsfristen er ute vil du motta eit brev frå Sande kommune der det vert stadfesta at søknaden er motteken. Brevet vil vidare innehalde kort informasjon om saksgang, tidspunkt for tilsetjing, informasjon om utvida søkjarliste m.m.

VI IMØTESER SØKNADEN DIN. 

Med helsing

SANDE KOMMUNE

Gudmund Sandnes

rådmann


Adresse: 6085  LARSNES
Telefon: 700 26700
Telefax: 700 26701

